
Ди къуэш республикэхэм

1941 - 1945 гъэхэм екIуэкIа Хэку зауэш-
хуэм ныкъуэдыкъуэ хэхъухьахэмрэ абы 
хэтахэмрэ, апхуэдэу зауэм хэкIуэдахэм я 
щхьэгъусэхэм зэрызыщIагъакъуэр егъэ-
фIэкIуэн икIи абыхэм адэкIи социальнэ 
дэIэпыкъуныгъэ етын мурадкIэ, Къэбэр-
дей-Балъкъэр Республикэм и Прави-
тельствэм унафэ ещI:

1. Зауэм, лэжьыгъэм, IэщэкIэ ЗэщIэу-
зэда Къарухэмрэ хабзэхъумэ органхэм- 
рэ я ветеранхэм (пенсионерхэм) я Къэ-
бэрдей-Балъкъэр республикэ жылагъуэ 
зэгу хьэныгъэмрэ «Къэбэрдей-Балъкъэр 
 Рес публикэм и профсоюзхэм я зэгухьэ-
ныгъэ» союзымрэ къыхалъхьа жэрдэмыр 
ядэIыгъын икIи нэхъыжьхэм защIэгъэ-
къуэным теухуа республикэпсо щэбэт 
щIыхьэху 2022 гъэм гъатхэпэм и 26-м 
егъэкIуэкIын.

2. Къэбэрдей-Балъкъэр Республикэм и 
гъэзэщIакIуэ властым и органхэм, муни-
ципальнэ районхэмрэ къалэ округхэмрэ 
я щIыналъэ администрацэхэм, я мылъ-
кур зыхуэдэм емылъытауэ, IуэхущIапIэ 
псоми чэнджэщ етын нэхъыжьхэм за-
щIэгъэкъуэным теухуа республикэпсо 
щэ бэт щIыхьэхум хэтыну икIи я зы махуэ 
лэжьапщIэр абы халъхьэну.

3. Нэхъыжьхэм защIэгъэкъуэным теу-
хуа республикэпсо щэбэт щIыхьэхум хэ-
тахэм езыхэм яфIэфIу фондым псапа-
щIэ ахъшэу халъхьэр ягъэхьын хуейщ 
«Урысей Федерацэм и бюджет IэнатIэм и 
лIэужьыгъуэхэм Федеральнэ казначей-
ствэм и органхэм трагуашэ хэхъуэхэр» 
03100643000000010400 счётым, «Урысей 
Федерацэм хыхьэ щIыналъэхэм я бюд-
жетхэм я нэгъуэщI налогыншэ хэхъуэ хэр» 
961 1 17 05020 02 0000 180 кодымкIэ.

4. Къэбэрдей-Балъкъэр Республикэм 
Лэ жьыгъэмрэ цIыхухэм социальнэу къа-
щхьэщыжынымкIэ и министерствэм, 
Къэбэрдей-Балъкъэр Республикэм Фи-
нансхэмкIэ и министерствэм яхуэгъэу-
вын щэбэт щIыхьэхум и фондым къыхалъ-
хьа ахъшэм и  хьэкъкIэ:

1941 - 1945 гъэхэм екIуэкIа Хэку зауэш-
хуэм ныкъуэдыкъуэ хэхъухьахэмрэ абы 
хэтахэмрэ, апхуэдэуи зауэм хэкIуэдахэм         
я щхьэгъусэхэм зэ тыгъуэу зэрадэIэ -       
пы къу ахъшэу зэ тыгъуэу дэтхэнэми сом 
мин 75-рэ етыныр 2022 гъэм накъыгъэм 
и 9-м и пэ къихуэу зэфIагъэкIыну;

муниципальнэ районхэмрэ къалэ округ-
хэмрэ я щIыналъэ администрацэхэм, 
апхуэдэу ветеранхэм я къалэ (район) со-
ветхэм ягурыIуэу, 1941 - 1945 гъэхэм екIуэ-
кIа Хэку зауэшхуэм ныкъуэдыкъуэ хэ-
хъухьахэмрэ абы хэтахэмрэ, зауэлI хэ-
кIуэдахэм (лIахэм) я щхьэгъусэхэу зи 
псэупIэхэр зэгъэпэщыжын хуейхэм 2022 
гъэм къриубыдэу зыщIагъэкъуэну.

5. Къэбэрдей-Балъкъэр Республикэм 
ЩэнхабзэмкIэ и министерствэм хуэ-
гъэувын нэхъыжьхэм защIэгъэкъуэным 
хуэгъэза республикэпсо щэбэт щIыхьэ-
хур зэрекIуэкIымрэ абы кърикIуахэмрэ 
республикэ хъыбарегъащIэ IуэхущIа-
пIэхэмкIэ хэIущIыIу ящIыныр къызэри-
гъэпэщыну.

6. Мы Унафэр зэрагъэзащIэм кIэлъып-
лъыныр и пщэ дэлъхьэн Къэбэрдей- 
Балъкъэр Республикэм и Правительст-
вэм и УнафэщIым и къуэдзэ  Хъубий М. Б.

Къэбэрдей-Балъкъэр Республикэм
и Правительствэм и УнафэщI                                            

МУСУКОВ Алий.

Мы зэманым куэд 
егъэпIейтей ди гъунэгъу 
къэралым щекIуэкI Iуэху-
гъуэхэм. Зэрыхьзэрийм, 
бэIутIэIум зыщахъумэну 
Урысей Федерацэм къо-
кIуэ Донецк, Луганск 
цIыхубэ республикэхэм 
щыпсэу куэд. Ди къэрал-
ри цIыхухэри хьэзырщ 
 гужьеигъуэм хэхуахэм 
ядэIэпыкъуну, сыткIи 
щIэ гъэкъуэн яхуэхъуну.

ЗИ ХЭКУР Iэмалынша-
гъэкIэ зыбгына цIыхухэм 
яхэт щIалэгъуалэм я нэ-
хъыбапIэр еджакIуэхэщ, 
студентхэщ. Ди къэрал 
унафэщIхэм зэраубзы-
хуамкIэ, абыхэм хуитыны-
гъэ яIэщ УФ-м и Президен-
тым и нэIэм щIэту лажьэ, 
ЦIыхубэ хозяйствэмрэ къэ-
рал къулыкъумкIэ Урысей 
академием (РАНХиГС), 
абы щIыналъэхэм щиIэ 
 къудамэхэм еджэным щы-
пащэну. А Iуэхур къызы-
хуэтыншэу къызэгъэпэ-
щыным икIи егъэкIуэ-
кIыным хуэлэжьэнущ ко-
миссэ гуп щхьэхуэ. Абы и 
къалэнхэм ящыщщ а гъу-
нэгъу республикэхэм я 
еджапIэ нэхъыщхьэхэм я 
студенту щытахэм я дэф-
тэрхэр зэпэщ щIыжыныр, 
ахэр урысей еджапIэ нэ-
хъыщхьэхэм къэщтэныр, 
зыхэса курсымрэ зы-
хуеджэ IэщIагъэмрэ къэ-
лъытауэ.

- Еджэныр Iэмалынша-
гъэ кIэ зэпызыгъэуа апхуэ-
дэ щIалэгъуалэм Iэмал 
псори къахузэдгъэпэщы-

КъБР-м и Iэтащхьэ КIуэ-
кIуэ Казбек министрхэмрэ 
къалэ, район администра-
цэхэм я унафэщIхэмрэ 
хэту «щIыналъэ сыхьэт» 
ири гъэкIуэкIащ. ЗэIущIэм 
щытепсэлъыхьащ респуб-
ликэм щыIэ эпидемиоло-
гие щытыкIэм, лъэпкъ 
 проектхэр зэрагъэзащIэм, 
цIы  хухэм къэралым къыб-
гъэдэкI социальнэ дэIэпы-
къуныгъэ етыным, щIына-
лъэм и экономикэр зы-
хуэдэр къэпщытэнымрэ 
санк цэхэмкIэ къыщыттра-
къузэм абы и лъабжьэр 
гъэбыда зэрыхъунум теу-
хуа Iуэхугъуэхэм.

«САНКЦЭХЭР махуэ къэс 
нэхъыбэ мэхъу, абы ипкъ ит-
кIэ дэ продукцэ нэхъыбэ 
къы зэрыщIэдгъэкIыным, 
къэдгъэкIым зэрыхэдгъэ-
хъуэным дыхущIэкъупхъэщ. 
Лъэпкъ проектхэр гъэ-
зэщIэныр къызэпызыудын 
щхьэусыгъуэ диIэкъым. Со-
циальнэ ухуэныгъэхэр, псэу-
пIэхэр, гъуэгухэр щIыным 
адэкIи къыпыдощэ», - къы-
хигъэщащ КIуэкIуэ Казбек.

Япэу зэIущIэм щытеп-
сэлъыхьащ щIыналъэм 
щыIэ эпидемиологие щы-
тыкIэм. КъБР-м узынша-
гъэр хъумэнымкIэ и ми-
нистр Къалэбатэ Рустам 
жиIащ коронавирус узыфэ 
зэрыцIалэ лIэужьыгъуэщIэр 
зыпкърыт сымаджэхэм я 
бжыгъэр нэхъ мащIэ зэ-
рыхъур. ОРВИ, COVID-19 
узы фэхэм я нэщэнэхэр яIэу 
амбулаторэ кIэлъыплъыны-
гъэм щIэтщ цIыху 5102-рэ. 
Ар процент 55-кIэ нэхъ ма-
щIэщ тхьэмахуитI ипэкIэ 
щыIа бжыгъэм нэхърэ 
(цIыху 11462-рэ), узым и гуа-
щIэгъуэм щыIам ебгъа-
пщэмэ, хуэди 3,5-кIэ къехуэ-
хащ (цIыху 18548-рэ). Зы 
жэщ-махуэм къриубыдэу 
сы  маджэщхэм ягъэ-
гъуэлъхэр цIыху 35-рэ нэ-
хъыбэ хъуркъым, хуэ дитIкIэ 
нэхъ мащIэщ реанимацэ-
хэм щIэлъхэм я бжыгъэ-     
ри.

Республикэм и эпидемио-
логие щытыкIэр нэхъыфI 
зэрыхъужым къыхэкIыу, 
 КъБР-м Узыншагъэр хъумэ-
нымкIэ и министерствэм зэ-
хуещIыж узыфэ зэрыцIалэ 
шынагъуэм щеIэзэ госпи-
талхэр икIи медицинэ Iуэху-
щIапIэхэр зэрылажьэу щы-
там тохьэж. Налшык къа лэ 
клиникэ сымаджэщ №2-
мрэ Прохладнэ район сыма-
джэщымрэ, коронавирусыр 

Дунейпсо Адыгэ Хасэр, Бэрбэч ХьэтIутIэ и цIэр зезыхьэ Къэбэр-
дей-Балъкъэр къэрал университетыр, Адыгэ къэрал университетыр 
зэщIыгъуу Адыгэ тхыбзэм и махуэм ирихьэлIэу, гъатхэпэм и 12-м, 
«Адыгэ Iуэрытх» зыфIащэ дунейпсо Iуэхугъуэр зэрырагъэкIуэкIы-
нур иджыри зэ фигу къыдогъэкIыж. Апхуэдэу гу лъытапхъэщ 
Iуэрытхыр щатхыну щIыпIэм зэхъуэкIыныгъэ зэригъуэтами.

МЫ гъэм адыгэ Iуэрытхыр (диктантыр) зэрекIуэкIынур пэIудзауэщ, 
 зэ ратхынури онлайн щIыкIэм тетущ. Гъатхэпэм и 12-м сыхьэт 12.00-м 
щIидзэу адыгэ Iуэрытхыр къэбэрдей икIи кIэмыргуей диалектхэмкIэ 
YouTube каналымрэ университетхэм я сайтхэмрэ я интернет-утыкум 
щатхынущ, эфир занщIэм хэту текстым къыщеджэнущ:

къэбэрдей  диалектымкIэ - https://kbsu.ru/tv/adygje-diktant-2022/ 
хэщIапIэм;

кIэмыргуей диалектымкIэ - https://www.youtube.com/watch?v=0 nlfrn-
YnaEg хэщIапIэм

КъызэгъэпэщакIуэхэм зэрыжаIэмкIэ, адыгэбзэм и пщIэр къэIэты-
ным, лъэпкъым щыщхэм анэдэлъхубзэмкIэ ябгъэдэлъ щIэныгъэр 
егъэфIэкIуэным папщIэ зэхаша «Адыгэ Iуэрытх» Iуэхугъуэм адыгэу зы-
къэзылъытэж дэтхэнэри хэт хъунущ, ар щыпсэу щIыпIэм, и бзэм 
зэрыхуэшэрыуэм емылъытауэ.

«Адыгэ Iуэрытхыр» екIуэкIын ипэ къихуэу абы пыщIа хабзэхэм Iуэ - 
хум къыхыхьэхэр щагъэгъуэзэнущ. КъищынэмыщIауэ, Iуэрытхыр зэ ре-
кIуэкIыну жыпхъэ убзыхуам ДАХ-м и сайтым укъыщеджэну Iэма - ли 
щыIэнущ. intercircass.org

КIэмыргуей диалектым тету ятха тхыгъэ хьэзырхэм я сурэтыр 
+79182239519 телефоным пыщIа WhatsApp-м е adygkafedra@mail.ru 
майл-хэщIапIэм ебгъэхь хъунущ.

Къэбэрдей диалекткIэ ятха тхыгъэхэр Дунейпсо Адыгэ Хасэм и майл-
хэщIапIэм бутIыпщ хъунущ: dahnalchik@gmail.com

Фигу къэдгъэкIыжынщи, Адыгэ тхыбзэм и махуэр лъэпкъ махуэ-
гъэпсым щыхэувар 2000 гъэрщ. Ар теухуат 1853 гъэм гъатхэпэм и 14-м 
«Адыгэбзэм и букварь» тхылъыр Тифлис къалэм дунейм къыщыте-
хьауэ зэрыщытам. Мы махуэщIыр ехьэжьауэ Къэбэрдей-Балъкъэрми, 
Къэрэшей-Шэрджэсми, Адыгейми щагъэлъапIэ.

ШУРДЫМ Динэ.

Унагъуэхэм зыщIагъакъуэ

АДЫГЕЙ. «Илъэси 8-м щегъэжьауэ 
илъэс 16-м нэс зи ныбжь сабийхэм 
ахъшэ етыныр унагъуэм зэрыдэIэ-
пыкъу IэмалыщIэ хъарзынэщ, - жеIэ 

Нэхъыжьхэм  защIэгъэкъуэным  теухуа  республикэпсо
щэбэт  щIыхьэху  егъэкIуэкIыным  и  IуэхукIэ

Къэбэрдей-Балъкъэр  Республикэм
и  Правительствэм  и Унафэ

2022 гъэм                   мазаем и 28-м                   №32-ПП

зыпкърытхэм щеIэза госпи-
талхэр зэхуащIыжащ. Гъат-
хэпэм и 10-м щегъэжьауэ 
лэ жьэнукъым Налшык къа-
лэ клиникэ сымаджэщ     
№1-м къатихыу зэтет и унэм 
къыщызэIуаха госпиталыр. 
Нарткъалэ дэт, ЩIына-
лъэхэм зэдай, узыфэ зэмы-
лIэужьыгъуэхэр зыпкърыт-
хэм щеIэзэ сымаджэщым        
и хирургие къудамэр къы-        
зэ ры зэIуахыжынум хуа гъэ-
хьэ зыр. Коронавирус      
зыпкъ рытхэм щеIэзэнущ 
 СПИД-мрэ узыфэ зэрыцIа-
лэхэмрэ защыхъумэнымкIэ, 
абыхэм япэщIэтынымкIэ 
рес публикэ центрым.

КъБР-м и Iэтащхьэм къы-
дигъэкIа унафэм ипкъ иткIэ 
нобэ щегъэжьауэ, нэхъа-
пэкIэ зэрыщытам хуэдэу, 
цIыхухэм зыхуэныкъуэ ме-
дицинэ дэIэпыкъуныгъэхэр 
хуащIэу щIадзэж, апхуэдэуи 
коронавирус узыфэ зэры-
цIа лэр зыпкърытахэм я 
узын шагъэр къапщытэнущ.

КъБР-м и Правительствэм 
и УнафэщI Мусуков Алий 
тепсэлъыхьащ лъэпкъ про-
ектхэмрэ къэрал програм-
мэхэмрэ зэрагъэзащIэм. 
Мы зэманым щIыналъэхэм 
зэгурыIуэныгъэхэр зыхуэ-
фащэ IуэхущIапIэхэм ира-
щIылIэ федеральнэ прог-
рам мэм хыхьэу курыт школ-
хэр зэгъэпэщыжыным, 
лъэпкъ проектхэм хэту щIы-
пIэхэр зэIузэпэщ щIыным, 
щэнхабзэ, егъэджэныгъэ 
программэхэр гъэзэщIэ ным 

теухуауэ. Премьер-минист-
рым жиIащ кхъахэ хъуа 
унэхэм цIыхухэр 2023 гъэ 
пщIондэ къыщIэгъэкIыным 
теухуауэ щыIэ программэр 
зыхуагъэувыжа зэманыр 
къэмысу зэрызэфIагъэкIар. 
Метр зэбгъузэнатIэу мин 17 
нэхърэ нэхъыбэ хъу щIына-
лъэр яубыду щыIа, кхъахэ 
хъуа унэ 62-м щIэсахэр 
къыщIагъэкIащ. ПсэупIэкIэ 
къызэрагъэпэщащ унагъуэ 
1034-рэ. 2017 гъэм щIы шы-
лэм и 1-м щегъэжьауэ 2020 
гъэм дыгъэгъазэм и 30-м 
къриубыдэу кхъахэ хъуа 
унэу къалъытахэм теухуауэ 
программэ щхьэхуэ зэхалъ-
хьащ. Метр зэбгъузэнатIэу 
мин 15-м щIигъу хъу, цIыху 
1861-рэ щыпсэу, фэ тэр куэ-
ду зэхэт унэ 19-м щIэс хэр 
псэупIэкIэ къызэрагъэ-
пэщыну я мурадщ.

КъБР-м лэжьыгъэмрэ со-
циальнэ дэIэпыкъуныгъэм-
кIэ и министр Асанов Алим 
и гугъу ищIащ жылагъуэм 
зы щIэгъэкъуэныгъэр зэре-
кIуэ кIым. Абы жиIащ щIы-
налъэ, федеральнэ социа-
льнэ ахъшэ псори цIыхухэм 
зэраIэрыхьар. А Iуэхум и 
лъэныкъуэкIэ мы илъэсым 
хухаха мылъкур сом мелар-
ди 10,8-рэ мэхъу, абы щыщу 
мелардитIыр зыхуаутIып-
щахэм яIэрыхьащ. Къищы-
нэ мыщIауэ, илъэси 8-м 
къыщыщIэдзауэ илъэс 16 
ныбжьым ит сабийхэр зиIэ 
унагъуэхэр дэIыгъыным теу-
хуауэ IэмалыщIэ къыхалъ-

лэжьыгъэр тэмэмщ, кредит-
хэмкIи щIыхуэ куэдым къы-
зытранэркъым. Къэбэрдей-
Балъкъэр Республикэм 
Про  мышленностымкIэ , 
энер гетикэмрэ сатумкIэ и 
ми нистерствэм ФАС-мрэ 
 МВД-мрэ я лIыкIуэхэр и 
 гъусэу хьэпшыпхэм я уа-
сэхэр, гъэтIылъыгъэ щы-
Iэхэр, щэхуакIуэхэм я жы-
джэрагъыр зрегъащIэ. «Са-
ту Iуэхуми хьэпшыпхэр 
 къа зэрыIэрыхьэми зэхъуэ -
кIы ныгъэ игъуэтакъым», - 
жиIащ ведомствэм и уна-
фэщI Iэхъуэбэч Щамил.

Республикэр иджыпсту 
зэрыт щытыкIэм елъытауэ 
экономикэм адэкIэ зэрызи-
ужьынум и гугъу щищIым, 
щIыналъэм и Iэтащхьэм 
къыхигъэщащ къэралым и 
цIыхухэр зыхуэныкъуэм 
 теухуауэ, хьэрычэтыщIэ 
 Iэ натIэ мащIэмрэ курытым-
рэ хэтхэм IуэхугъуэщIэхэм 
зрапщытынымкIэ жыджэру 
дэIэпыкъуэгъу зэрахуэхъуп-
хъэр. КIуэкIуэ Казбек пщэ-
рылъ ящищIащ щIыналъэм 
хьэрычэтыщIэхэр щыдэIы-
гъыным теухуа я еплъы-
кIэхэр къыхалъхьэну.

Зи чэзу мэкъумэш лэ-
жьыгъэхэр зэщIэгъэуIуауэ, 
зыхуей хуэзэу егъэкIуэкIа 
хъун папщIэ республикэм 
къы щызэрагъэпэщащ опе-
ративнэ штаб. КъБР-м мэ-
къумэш хозяйствэмкIэ и ми-
нистр Сыжажэ Хьэсэн 
жиIащ гъатхасэр щрагъэ-
кIуэкIыну щIыпIэхэр зэрауб-
зыхуар, апхуэдэу кIэртIоф, 
сэхуран, жэгундэ, нэгъуэщI 
къэкIыгъэ зэмылIэужьы-
гъуэхэр нэхъыбэу хасэну 
зэрамурадыр.

Республикэм и Iэтащхьэм 
къалэн ящищIащ гъатхасэр 
зэрекIуэкIыр ткIийуэ махуэ 
къэс къапщытэну, щIым 
елэжьхэр зыхуэныкъуэкIэ 
къы зэрагъэпэщыну. «Ди 
 къару псори етхьэлIэн 
 хуейщ щIым нэхъыбэ къы-
зэрытетхыным, къэдлэ-
жьым зэрыхэдгъэхъуэным. 
А унэтIыныгъэм ди зэфIэкI 
псори хуэдунэтIыпхъэщ», - 
жиIащ КIуэкIуэ Казбек.

ЗэIущIэм и кIэухым 
 КъБР-м и Iэтащхьэм жиIащ 
Донбассым щыпсэухэм 
 адэ кIи дэIэпыкъуэгъу зэра-
хуэхъунур. Зэман гъунэ-       
гъум къриу быдэу Къэбэр-
дей-Балъкъэрым абыхэм 
яхуригъэшэнущ ахэр зы-
хуеинкIэ хъуну хьэпшып, 
ерыскъы тонни 100.

ТХЬЭХУЩЫНЭ Ланэ.

ЩытыкIэр зрагъащIэ, зэфIагъэкIыпхъэхэр яубзыху

нущ, щIэныгъэ зэгъэгъуэ-
тыным пащэн папщIэ. 
Абы хэм лъэIу тхылъкIэ 
зыхуагъэзэ хъунущ Прези-
дентым и нэIэм щIэту 
лажьэ академием. Дэт-
хэнэ студентми щхьэхуэу, 
набдзэгубдзаплъэу дадэ-
лэ жьэнурэ, иджыпстукIэ я 
къалэн нэхъыщхьэр - 
щIэныгъэрэ IэщIагъэрэ 
 зэгъэгъуэтыныр - гъэзэщIа 
хъунымкIэ сэбэп дахуэ-
хъунущ, - жиIащ еджапIэ 
нэхъыщхьэм и ректор Мау 
Владимир.

Апхуэдэ лэжьыгъэ що-
кIуэкI ди щIыпIэми. До-
нецк, Луганск цIыхубэ рес-
публикэхэр Iэмалынша-
гъэкIэ зыбгынэу ди деж 
къэкIуа студентхэм зы- 
х уагъазэ хъунущ Кьэбэр-

дей-Балъкъэр Республи-
кэр зыхиубыдэ Кавказ 
 Ищхъэрэ федеральнэ 
щIыналъэм и къалащхьэ 
Псыхуабэ (Пятигорск) 
 РАНХиГС-м и къудамэу дэт 
Кавказ Ищхъэрэ феде-
ральнэ институтым. Абы и 
унафэщI, УФ-м и Жыла-
гъуэ палатэм хэт ЛIыс Азэ-
мэт зэрыжиIамкIэ, инсти-
тутым студентхэм Iэмал 
псори къыщыхузэрагъэп э-
щынущ, щIэныгъэрэ Iэ-
щIагъэрэ зрагъуэтын пап-
щIэ. Хэкурыс студентхэм 
хуагъадэу, ахэри жыджэру 
хагъэтынущ щIэныгъэ-къэ-
хутэныгъэхэм, я зэфIэкIхэм 
щеплъыжынущ практикэ 
здагъэкIуэну IуэхущIапIэ-
хэм.

ЖЫЛАСЭ Маритэ.

КъБР-м мэкъумэшу къыщагъэ-
кIымрэ абыхэм ерыскъыпхъэу 
къыхащIыкIымрэ я процент 13,6-м 
нэб лагъэр нэгъабэ нэгъуэщI къэ-
рал хэм ирагъэшащ. 

АПХУЭДЭ хъыбар къитащ Къэрал 
статистикэмкIэ Кавказ Ищхъэрэ 
федеральнэ щIыналъэм щыIэ Iуэху-
щIапIэм и управленэм. УФ-м Мэ-
къумэш кIэлъыплъыныгъэмкIэ и 
IуэхущIапIэм и управленэу Кавказ 
Ищхъэрэ федеральнэ щIыналъэм 
щыIэм къызэригъэлъагъуэмкIэ, 
жы лапхъэу, гъавэу нэгъуэщI 
къэралхэм иращам и бжыгъэм 
фIыуэ хэ хъуащ.

КъызэрабжамкIэ, Къэбэрдей -      

Ба лъ   къэрым щIышылэ мазэм 
 къриубыдэу нэгъуэщI къэралхэм 
иригъэшащ гуэдзу тонн зы минрэ 
ныкъуэрэ, нартыхуу - тонн 1,1-рэ, 
хьэуэ - тонни 2,8-рэ, гуэдз хьэжы-
гъэу - тонн 1,2-рэ, нэгъуэщIхэри.

Хамэ щIыпIэ ирагъашэ гъавэ-
хэкIым и нэхъыбэр яIэрохьэ Та-
можнэ зэгухьэныгъэм хэт къэрал-
хэу Беларусым, Армением, гъунэгъу  
къэралхэу Куржым, Ираным, 
Иракым, Афганистаным.

НАФIЭДЗ Мухьэмэд.

хьащ. Апхуэдэ сабийхэр ми-
ни 108-м щIегъу. Минист-
рым къыхигъэщащ ахъшэр 
зэрыратыну щIыкIэр уна-
гъуэр зыхуэныкъуэ дэIэпы-
къуныгъэм тещIыхьауэ зэ-
раубзыхунур, федеральнэ 
министерствэр иджыпсту а 
Iуэхум иужь зэритыр. Аса-
нов Алим зэрыжиIамкIэ, мы 
зэманым ирихьэлIэу соци-
альнэ ахъшэхэр ират пен-
сионер мин 58-м, зи ныб-
жьыр илъэси 3 - 7-хэм ит са-
бийуэ 26287-м пособиехэр 
яIэрохьэ. Къищынэмы-
щIауэ, япэ сабийр зыгъуэта 
унагъуэ 7587-м, ещанэр 
къы  зыхэхъуахэу 2305-м ахъ-
шэ щхьэхуэхэр яIэрохьэ.

Республикэм и Уна фэ-
щIым пщэрылъ ищIащ 
хуэныкъуэ унагъуэ псоми 
ахъ шэр яIэрыхьэныр  зы-
хуей хуэгъэзауэ къызэра-
гъэ пэщыну.

Урысей Федерацэм къра-
щIылIа санкцэхэр къэлъы-
тауэ, Къэбэрдей-Балъкъэ-
рым щыIэ экономикэ 
 щы ты кIэр, къапщтэмэ, хьэ-
рычэтыщIэ, банк, про  мыш-
ленность, сатумрэ мэкъу-
мэш хозяйствэмрэ я Iуэху 
зыIутыр къагъэлъэгъуащ а 
IэнатIэхэр зи нэIэ щIэт ми-
нистрхэм.

КъБР-м экономикэ зыу-
жьы ныгъэхэмкIэ и министр 
Рахаев Борис къызэрыхи-
гъэщамкIэ, и унэтIыныгъэм 
къызэщIиубыдэ Iуэхугъуэ 
псоми щекIуэкIыр махуэ 
къэс къапщытэ. Банкхэм я 

АР-м лэжьыгъэмрэ цIыхухэм я щы-
IэкIэ-псэукIэмкIэ ядэIэпыкъунымкIэ 
и министрым и къуэдзэ Ширинэ Ири-
нэ.  - Ар цIыхухэр зыхуэныкъуэ дэ  Iэ-
пы къуныгъэщ. Жылагъуэм я зэ Iу-
зэпэщыныгъэр япэ ирагъэщхэм 
ящыщщ къэрал Правительствэмрэ 
щIыналъэ Iэтащхьэмрэ».

2022 ГЪЭМ Адыгейм ис сабийхэр 
ирип сэун папщIэ нэхъ мащIэ дыдэу 
зыхуей ахъшэр сом 10925-рэ мэхъу. 
Абы къищынэмыщIауэ, цIыхубз уэн-
дэгъухэмрэ илъэси 3-м къыщыщIэ-
дзауэ илъэси 7-м нэс зи ныбжь сабий 
зыщIэс унагъуэ хуэмыщIахэмрэ мазэ 
къэс ахъшэ ират. 

МылъкукIэ зыщIагъакъуэ зи закъуэу 
сабий зыпI анэм е адэм (илъэси 8 - 16 
ныбжьым иту сабий яIэмэ). БлэкIа 
илъэсым и кIэхэм УФ-м Президент Пу-
тин Владимир Iэ щIидзащ анэм ират 
мылъкум хэгъэхъуэным теухуа унафэм. 

Къэрал унафэщIым зэрыжиIамкIэ, 
цIыхур махуэ къэс зыхуей хъухэм щыхэ-
хъуэм деж псом япэу зыхэзыщIэр нэхъ 
хуэмыщIахэращ. 

ЗэхущытыкIэр ирагъэфIакIуэ

АБХЪАЗ. Сыхъум щызэпсэлъащ 
 АР-м хамэ къэрал IуэхухэмкIэ и ми-
нистр Ардзинбэ Иналрэ Осетие Ип щэм 
хамэ къэрал IуэхухэмкIэ и министр 

Медоев Дмитрийрэ. КъулыкъущIэхэр 
къытеувыIащ я къэралитIыр зэдэ лэ-
жьа зэрыхъуну щIыкIэм, ап хуэ  дэуи 
лъэныкъуитIми яфI зы хэ лъы  ну Iуэ ху-
хэр, дя пэкIэ нэхъ быдэу зэ   ры зэ рыу-
быдыну Iэмалхэр яубзыхуащ. 

КЪЭРАЛИТIМИ я хъуэпсапIэщ ду-
нейм я лъэр быдэу щагъэувыну. 
Апхуэдэуи Куржым зыхуагъазэ Абхъаз 
Республикэмрэ Осетие Ипщэмрэ я 
щхьэхуитыныгъэм еувэлIэну. Абыхэм 
теухуа дэфтэрхэр ягъэхьэзырыну зэ-
гурыIуащ. 

Къэралхэм я лIыкIуэхэм къыхагъэ-
щащ Донбассым и цIыхухэр хъумэным 
ехьэ лIауэ Урысейм иригъэкIуэкI Iуэхухэр 
зэрыдаIыгъыр икIи жаIащ ДНР-мрэ 
ЛНР-мрэ щхьэхуит хъуным зэрителъ-
хьэр. Министрхэм дыщIагъуащ Абхъа-
зымрэ Осетие Ипщэмрэ я еплъыкIэр 
ООН-м щыжаIэфу хуитыныгъэ яIэ хъу-
ным зэрыхуэпабгъэр. 

НЭЩIЭПЫДЖЭ Замирэ. 

Iэмал псори яIэщ

Лъэпкъ тхыбзэм и махуэм ирихьэлIэу
«Адыгэ Iуэрытхыр» зэхаублэ

ЩIым къыдитыр



Дунейм
щыхъыбархэр

Егъэджэныгъэ Жылагъуэ ПщIэну  щхьэпэщАбы дегъэпIейтей

Прохладнэ къалэм дэт курыт еджапIэхэм мыгувэу 
иджыри зы къахэхъуэнущ.

«ЩIЭНЫГЪЭ» лъэпкъ проектым хиубыдэу гъэ кIуам                
и щэкIуэгъуэ мазэм кърагъэжьа ухуэныгъэр егугъуу                
кърахьэлIэ. Iуэхум текIуэдэну мылъкур къэралым къа-
хуиутIыпщащ. Сабий 785-рэ зыщIэхуэну школыщIэм и 
фIыгъэкIэ щыIэжынукъым еджакIуэхэри егъэджа кIуэ-
хэри гугъу езыгъэхьу щыта шэджагъуэеджэр. А Iэгъуэ-
благъэм (Граничный уэрамдыхьэм) щыпсэухэри шко-
лыр зэрапэгъунэгъунум икъукIэ щогуфIыкI.

Ухуэныгъэхэр къыхуагъэува пIалъэм фIэмыкIыу 
зэфIахынущ. Мы зэманым ирихьэлIэу унэм и пкъыр дра-
гъэкIуеящ. Нэхъыщхьэращи, лэжьыгъэхэр зы махуи 
зэпы-уакъым.

ШЭРЭДЖ  Дисэ.

Анэдэлъхубзэр фIыуэ 
зылъагъу дэтхэнэ зыми 
фIэфIщ псалъэ щхьэхуэ-
хэм къежьапIэ яхуэхъуар 
къищIэну. Ар апхуэдизкIэ 
удэзыхьэх Iуэхущи, уеб-
лэмэ ди зэманым бзэм 
 иримыпсалъэхэри узым 
ещхьу зэщIищтауэ, хьэрф-
кIэ фIэкIа зэтемыхуэ 
 псалъэхэр зы мыхьэнэм 
ирапхыну хуожьэ. Апхуэ-
дэхэм ягу къэгъэкIыжын 
хуей  мэхъу псалъэхэм я 
къэ хъукIэр зыдж этимоло-
гие, лингвистикэ щIэны-
гъэхэм щхьэрыутIыпщу, зи 
Iуэху зепхуэ бзэри нэ-
гъуэщI  зыбжани умыщIэу 
убгъэ дыхьэ зэрымыхъу-
нур. «Тхьэ мадэ, тхьэмыщ-
кIэ» пса лъэхэм я къэхъу-
кIэм топсэлъыхь Iустаз 
 Гуэщокъуэ Абдул-Бакъий.

А ПСАЛЪЭХЭР зэрызэхэ-
лъыр наIуэу, гурыIуэгъуэу 

Налшык къалэ щIыпIэ унафэр щызе-
хьэнымкIэ и IуэхущIапIэм унагъуэщIэ          
19-м иджыблагъэ яритащ щIапIэ къа-
щэхуу абы унэ иращIыхьыну е унапIэ 
хьэзыр зэрагъэпэщыну Iэмал къезыт 
тхылъыр.

«ЦIЫХУХЭР унапIэкIэ къызэгъэпэщы -
ным икIи псэупIэ-коммунальнэ Iуэхутхьэб-
зэхэмкIэ защIэгъэкъуэнымкIэ къэрал прог-
раммэм» ипкъ иткIэ Налшык къалэ зи 
псэупIэкIэ гугъу ехь е ар ирагъэфIэкIуэн 
 хуейуэ къызыпэщылъ унагъуэ 19 кърагъэб-
лагъэри, тхылъхэр IэщIалъхьащ.

Къалэ администрацэм хъыбар къызэ-
ритамкIэ, 2022 гъэм къэрал дэIэпыкъу-
ныгъэр зыгъуэтахэм ящыщу тхур бын куэд 
щапI унагъуэхэм ящыщкъым. КъекIуэкI 
къэрал хабзэм игъуэта зэхъуэкIыныгъэхэм 
япкъ иткIэ, программэмкIэ гулъытэ зы-
гъуэтыр апхуэдэ унагъуэ быныфIэхэм я 
 закъуэкъым. Программэм къегъэув зи 
 ныбжьыр илъэс 35-м щIимыгъуа унагъуэ-
щIэхэм щIапIэ е унапIэ хьэзыр къызыщIэ-

Урысей Федерацэм Мэкъумэш хозяйствэмрэ къэ -
рал къулыкъумкIэ и академием (РАНХиГС) и Кавказ 
Ищхъэрэ институтым иджыблагъэ зэхьэзэхуэ гъэщIэ-
гъуэн къыхилъхьащ. «ЗэрыпщIэр си фIэщ щIыт!» - 
аращ зэреджэр Зыуэ щыт къэрал экзамен гъэунэху-
ныгъэхэр зытыну ныбжьыщIэм балл бжыгъэу къы-
щихьыфынум иджыри 7 хигъэхъуэну Iэмал къезыт 
 зэпеуэм.

АБЫ хыхьэ хъунущ курыт еджапIэхэм я 10 - 11-нэ 
классхэм щIэсхэр, IэщIагъэ щызрагъэгъуэт курыт еджа-
пIэхэр къэ зыух ныбжьыщIэхэр.

Зэпеуэр Iыхьэ зыбжанэу зэхэтынущ.
Япэ Iыхьэм хыхьэу 2022 гъэм гъатхэпэм и 4-м ще-

гъэжьауэ мэлыжьыхьым и 14 пщIондэ ныбжьыщIэхэм 
 зэпеуэм и къызэгъэпэщакIуэхэм я деж ягъэхьын хуей 
хъыбарегъащIэм и цIэмрэ унагъуэцIэмрэ, щеджэ еджа-
пIэр, зэрызыпащIэну телефоныр къыщыгъэлъэгъуауэ 
щытыпхъэщ. ХъыбарегъащIэр priem@ski.ranepa.ru 
майл-хэщIапIэм егъэхьын хуейщ.

ЕтIуанэ Iыхьэр езы зэпеуэм теухуащ. Ар 2022 гъэм 
мэлыжьыхьым и 15-м щегъэжьауэ и 21 пщIондэ екIуэ-
кIынущ. Зэпеуэр зэрекIуэкIыну щIыкIэр зыубзыху тхы-
гъэм ипкъ иткIэ хьэзыр хъуа гъэлъэгъуэныгъэр (пре-
зентацэр) къызэгъэпэщакIуэхэм я майл-хэщIапIэм 
ягъэхь. Лэжьыгъэхэм я гъэпсыкIэ-ухуэкIэм теухуа хаб-           
зэр  зэхьэзэхуэм  и сайтым илъынущ, абдеж абы щы-
гъуазэ  зыщыхуащIыфынущ.  ПэIудзауэ екIуэкIыну етI-
уанэ Iыхьэм хэтахэм я рейтингыр къызыхэщ хъыбарыр 
2022 гъэм мэлыжьыхьым и 23-м нэхърэ мынэхъ кIасэу 
зэхьэзэхуэм и сайтым кърагъэувэжынущ.

Ещанэ Iыхьэр, иужьрейр, 2022 гъэм мэлыжьыхьым и 
27-м екIуэкIынущ. Бжьыгъуэ зэфIэхьым деж зэпеуэм 
 щытекIуахэмрэ къыщыхэжаныкIахэмрэ наIуэ хъунущ.

«ЗэрыпщIэр си фIэщ щIыт!» ныбжьыщIэ зэпеуэр УФ-м 
Мэкъумэш хозяйствэмрэ къэрал къулыкъумкIэ и ака-
демием и Кавказ Ищхъэрэ институтым илъэс зыбжанэ 
хъуауэ гъатхэм ирегъэкIуэкI. Ди хэгъэгум щыщ щIалэ-
гъуалэм  я закъуэкъым, атIэ гъунэгъу щIыналъэхэми 
 щыщ еджакIуэхэри хьэрхуэрым хохьэ. Зыуэ щыт къэрал 
экзамен гъэунэхуныгъэм балл лей уиIэу уекIуэлIэныр 
зэрыIэмалыфIыр, абы къыпхузэIуих гъуэгухэр нэхъыбэ 
зэрыхъур  къызыгурыIуэ  еджакIуэхэри кIуэ пэтми нэ-
хъыбэ мэхъу, зэхьэзэхуэхэми жыджэру хохьэ. «Мыпхуэдэ 
зэпеуэхэращ зэфIэкI зыбгъэдэлъ щIалэгъуалэр нэхъ 
наIуэ къыщыхъур, ар нахуэу къыщы лъагъуэр.  Зыуэ щыт 
къэрал экзаменхэм сыт хуэдиз фIагъ ябгъэдэлъми, са-
бийм лъэкIынур, езым бгъэдэлъ гуащIэр къихутэн 
хузэфIэкIынукъым. Мы едгъэ кIуэкI зэпеуэхэр абы и 
лъэныкъуэкIэ хуабжьу мыхьэнэ зиIэщ», - жаIэ зэпеуэм и 
къызэгъэпэщакIуэхэм.

ТРАМЭ Батырджэрий. 

Нобэ ЩIым щыпсэу цIыху бжы-
гъэм хуэдиз зэуэ дунейм щытета 
 къэхъуакъым - меларди 7,5-рэ дохъу. 
ЗэрыгурыIуэгъуэщи, иджы хуэдэу 
кIэрыхубжьэрыху куэд зэи щыIа-
къым. 

КУЭНШЫБРЭ кIэрыхубжьэрыхуу 
губ гъуэм иткIутэр, псым хэткIутэр Iэу-
жьыншэ хъуркъым: абыхэм узыфэ 
зэмылIэужьыгъуэ куэд къахокI, псэу-
щ хьэхэмрэ хьэкIэкхъуэкIэхэмрэ зэран 
яхуохъу, хьэуар, псыр яуфIей. 

НэхъапэIуэкIэ пхъэ, тхылъымпIэ хэкI-
х  эр щIым хэкIуэдэжу щытамэ, нобэ 
 гъущIхэкI, радиоактивнэ пкъыгъуэ, 
пластмассэ, щIым хуэмыгъэткIу къи-
нэмыщI куэдкIэ ди щIыр докудэ. Пса-
лъэм папщIэ, илъэсым къриубыдэу 
пластмасс птулъкIэ мелард 200, стэ-
чан цIыкIуу мелард 58-рэ хыфIыдо-
дзэ. А псор, зэрыгурыIуэгъуэщи, щIым 
щIофыхь, абы къапкърыкI щхъухь 
 гуащIэхэр псы ды зэфэм къыхолъадэ, 
къэкIыгъэхэм зэщIашэ, дэ ар дошхыж.

Къэбэрдей-Балъкъэрым кIэрыхуб-
жьэрыху идзыпIэ зыбжанэ иIэщ, 
цIыхухэм зэран яхуэхъуу, иращIэнур 
ямыщIэу, хабзэм къемызэгъми, Iэма-
лыншагъэкIэ абдежхэм щызэхуа -
хьэсын хуей хъуауэ. Псалъэм пап -         
щIэ, Аруан куейм гъуэгубгъур пхъэн-
кIий идзыпIэ ящIри, псалъэмакъ  куэд 
къекIуэкIащ, иужьым кIэрыхуб-
жьэрыхухэм щелэжь IуэхущIапIэ 
къызэIуахри, зэман кIэщIкIэ ар зэтра-
хащ. 

КIэрыхубжьэрыхухэм зэрелэжьыж 
щIыкIэм, хамэ къэралхэм а Iуэхур 
зэрыщыгъэувам тыдогъэпсэлъыхь 
КъБКъУ-м и профессор, химие щIэ-
ныгъэхэм я доктор Мэшыкъуэ Нур-
хьэлий. 

- Нурхьэлий, кIэрыхубжьэрыхум и 
Iуэхур дуней псом ди зэхуэдэ гукъе-
уэу жыпIэмэ, ущыуэнукъым. Мы 
упщIэм зэ кIэ игъуэтыну пIэрэ, дауэ 
уеплърэ? 

- Псом япэрауэ, къыхэгъэщыпхъэщ 
илъэсым тещIыхьауэ зы цIыхум кIэ- 
ры хубжьэрыхуу килограмм 300 къы-
зэрыIэпыкIыр. Дауи, абы хуэфащэ 
 гулъытэ хуумыщIмэ, кIэрыхубжьэ-
рыхум зэи кIэ иIэнукъым. Псалъэм 
 папщIэ, къызэрыгуэкI цIыхум и унэ 
щIихым и проценти 10-р гъэсынып-
хъэщ, 25-р - ерыскъыпхъэщ, 50-р - по-

Ныбжь дахэ зиIэ, хаб-
зэжь зыдэлъ Старэ Шэ-
рэдж (Дохъушыкъуей) 
 къуажэм иджыблагъэ ща-
гъэлъэпIащ Афганиста-
ным щекIуэкIа зауэм лIы-
хъужьыгъэ къагъэлъа-
гъуэу хэта щIалитIым я 
фэеплъыр. Iэщын Замир-
рэ Мер Хьэсэнрэ я цIэхэр 
уэрамитIым фIащащ.

АФГАНИСТАНЫМ щы-
зэуа хэм, щIыпIэ-щIыпIэ-
кIэ щекIуэкIа зауэхэмрэ 
зэ пэ щIэтыныгъэхэмрэ хэ-
тахэм   я зэгухьэныгъэмрэ 
Аруан щIыналъэм щIыпIэ 
уна-фэр щызехьэнымкIэ и 
Iуэ ху щIапIэмрэ зэгъусэу 
къы зэрагъэпэщри, уэра-
мхэм  я цIэ хэр зэра-
хъуэжым  теу хуа пэ кIу 
къуа жэм ще кIуэкIащ. ЗэIу-
щIэм къеблэгъащ къуа-
жэдэсхэр, Iэ щынхэрэ 
Мерхэрэ ящыщ хэр, вете-
ран, щIалэгъуалэ, лъэпкъ 
зэгу хьэ ныгъэхэм, КъБР-м 
и хъы барегъащIэ Iуэху-
щIа пIэ хэм я лIы кIуэ хэр, 

ЕджакIуэхэм я урысей-
псо зэхьэзэхуэхэм щыщ 
Iыхьэхэу Къэбэрдей- 
Балъкъэрым мызыгъуэ-
гум щекIуэкIахэм Май 
щIы налъэм щыщ ныб-
жьыщIэ цIыкIухэр пашэ 
щыхъуащ. Дерс зэ мы-
лIэужьыгъуэхэмкIэ ди 
щIы пIэм щызэхаша зэ-
пеуэм Май къалэмрэ абы 
къедза жылагъуэхэмрэ 
щыщ еджакIуэ 14 къы-
щыхэжаныкIащ.

МАХУЭ зыбжанэ хъууэ 
аращ ЕджакIуэхэм я уры-
сейпсо зэхьэзэхуэхэм 
къри кIуахэр КъБР-м Егъэ-
джэныгъэмкIэ, щIэны-
гъэмрэ щIалэгъуалэм я 
IуэхухэмкIэ и министер-
ствэм хэIущIыIу зэрищIрэ. 
Курыт еджапIэм щадж 
дерс унэтIыныгъэ 24-м 
 къриубыдэ щIэныгъэр 
къы  зэращтамрэ абыхэм-
кIэ зрагъэгъуэтыпхъэ есэ-
ныгъэхэм Iэрыхуэ зэрахуэ-
хъуамрэ къагъэлъэгъуэну 
Iэмал яIащ ди щIыналъэм 
щыщ ныбжьыщIэхэм.

Май щIыналъэм щыщу 
зэхьэзэхуэм хэтащ 9 - 11-нэ 
классхэм щеджэ сабий 72-
рэ. Къалэм щекIуэкIа зэ-
пеуэм щытекIуахэмрэ къы-
щыхэжаныкIахэмрэщ Нал-
шык щызэхаша хэгъэгу-
псо зэхьэзэхуэм къэкIуар. 
«Иужьрей илъэсищым ди 
сабийхэм ябгъэдэлъ щIэ-
ныгъэр утыкушхуэхэм зэ-
рыщагъэлъагъуэм и мы-
закъуэу, абыкIэ ехъулIэны-
гъэхэри зэрызыIэрагъэ-
хьэм гу лъумытэнкIэ Iэмал 
иIэкъым. Хэгъэгупсо зэ-
хьэ зэхуэхэм уеплъмэ, 
2019/2020 гъэ еджэгъуэм 
ди щIыналъэм щыщу абы 
сабий 12 къыщыхэжаныкIа-
уэ щытащ, къыкIэлъыкIуэм 

«ЗэрыпщIэр си 
фIэщ щIыт!»

УнагъуэщIэхэм  я  хэхъуэ
кIын мылъкукIэ защIэгъэкъуэныр. Къэра-
лым апхуэдэ унагъуэхэм къахуиутIыпщ 
ахъшэм и куэдагъыр унагъуэм щIэс цIыху 
бжыгъэм теухуащ.

Иужьрей илъэсихым къэрал гулъытэ 
 ягъуэтащ Налшык къалэ щыщ унагъуэ 
щищым нэблагъэм. Къыхэгъэщын хуейщ 
къалэ къулыкъущIапIэр программэм къи-
гъэув ныбжьым ебэкъуа унагъуэхэми щIэ-
гъэкъуэн зэрахуэхъур. Псалъэм и хьэтыр-
кIэ, апхуэдэхэм Iэмал яIэщ ипотекэм щыщу 
япэу иратын хуей сом бжыгъэр хуап шы-
нынымкIэ е ахъшэ къащтам хэхъуэ процен-
тым и Iыхьэр банкым еты жынымкIэ дэIэпы-
къуныгъэ ягъуэтынымкIэ.

Программэм ипкъ иткIэ, 2021 гъэм щIа-
пIэ къэзыщэхуну е зи унапIэр зыхуей хуэ-
зыгъэзэну къызыпэщылъхэм ящыщу къа-
лэ къулыкъущIапIэр унагъуитхум ядэIэпы-
къуащ. Абы къищынэмыщIауэ, унагъуи-
щым программэм хыхьэну зэрыхуеймкIэ 
тхылъ щIалъхьащ.

ШУРДЫМ  Динэ.

Май щIыналъэр
пашэ мэхъу

- цIыхуи 8, иджы - цIыху        
14-м нэсащ», - щыжаIэ Май 
щIы налъэм егъэджэны-
гъэмкIэ и къулыкъущIа-
пIэм и лэжьакIуэхэм.

Зэхьэзэхуэхэм я иужь-
рей Iыхьэр гъатхэпэм и        
18-м щIидзэнурэ мэлы-
жьыхьым и 30 пщIондэ 
екIуэкIынущ. Абы хэтынур 
мы гъэм текIуахэм я за-
къуэкъым, атIэ нэгъабэ 
къыхэжаныкIахэри ира-
гъэблэгъэнущ. Курыт щIэ-
ныгъэр щызрагъэгъуэт 
 Iуэ хущIапIэхэр зэрылажьэ 
программэр къазэрыгу-
рыIуар, абы зэрыпэлъэ-
щар къэзыгъэлъагъуэ зэ-
фIэкIымрэ щIэныгъэмрэ 
зэхьэзэхуэм къыщалъытэ. 
БаллкIэ зи кIэн къикIахэ-
ращ иужьрей Iы хьэми 
кIуэр.

НэхъапэкIэ щымыIауэ, 
мы гъэм екIуэкIа зэхьэзэ-

хуэ хэм зы Iуэхугъуэ къы-
хыхьащ. УФ-м и щIы-
налъэхэм щекIуэкIа зэ-
пеуэ хэм хыхьэ дерс унэ-
тIыныгъэ 24-м языхэзым 
сабийм балл бжыгъэ гуэр 
хуримыкъурэ урысейпсо 
зэпеуэм хыхьэну Iэмал 
щымыIэу хъумэ, олимпиа-
дэм и къызэгъэпэща-
кIуэхэм щIыналъэм ар 
зыхуримыкъу дерс унэ-
тIыныгъэм квотэ хуеу-
тIыпщ - сабийм Iэмал ирет 
и щIыналъэр къэралпсо 
зэхьэзэхуэм щигъэлъэ-
гъуэну.

Урысейпсо зэпеуэхэр 
 щыщыIэ щIыпIэмрэ дерс 
унэтIыныгъэхэмкIэ  хэхауэ 
зэхьэзэхуэхэр ще кIуэкIыну 
махуэмрэ УФ-м Егъэ джэ-
ныгъэмкIэ и министер-
ствэм и унафэкIэ яубзыху.

БЕСЛЪЭН Берд.

КIэрыхубжьэрыхум
далъахъэ

лимерщ, 15-р - гъущIхэкI, бзыпхъэ, 
 абдж, хьэфэ, къинэмыщIхэращ. Куэд 
егупсысу пIэрэ хыфIэддзахэм адэкIэ 
иращIэм, здахьым? ЗэрытщIэмкIэ,       
ди кIэрыхубжьэрыхухэр машинэш хуэ-
хэмкIэ губгъуэм яшэри, иракIут, зэт-
раубэ. Европэм и къэрал зызыужьа-
хэм нэгъуэщIщ щытлъагъур: кIэры-
хубжьэрыхур зэхадз, унэм щIахын ипэ 
къихуэу. ТхылъымпIэр, абджыр, по-
лимерыр щхьэхуэ-щхьэхуэу зралъхьэ 
яIэщ. Е пщIантIэ кIуэцIым кумбы-
гъэшхуищ къыдагъэувэ, кIэрыхуб-
жьэрыхухэр зэхэгъэщхьэхукIауэ ира-
дзэу. Ар нэхъ тыншыжщ. Машинэш-
хуэхэр къыкIэлъокIуэри, кIэрыхуб-
жьэрыхухэм щелэжьыж заводхэм 
зыхуей щыхуагъазэ. Апхуэдэ щIыкIэ-
кIэ мэзри, хьэуари, псыри, щIыри 
 яхъумэ. Дауэ жыпIэмэ, тхылъымпIэр 
ягъэвэжурэ, ягъэкъэбзэж, абджыр 
ягъэткIуж, полимерыр мономеру 
зэпкърагъэхужри, щIэрыщIэу нэ-
гъуэщI хьэпшып зэмылIэужьыгъуэхэр 
къыхащIыкIыж. ЗэрыгурыIуэгъуэ-                  
щи, абы мылъку нэхъ мащIэ токIуадэ, 
 псалъэм папщIэ, мэзым пхъэ къы-
щIэпшу къыхэпщIыкI нэхърэ. 

- СыткIэ шынагъуэ кIэрыхуб-
жьэрыху идзыпIэхэр?

- Псом япэрауэ, абыхэм «парнико-
вый эффект» жыхуэтIэр къашэнкIэ 
 хъунущ, къищынэмыщIауэ, къыхиху 
гъуэзыр фIейщ, щхъухьщ. Ар уэгум йо-
хьэ, жьауэм хуэдэу ди щIыгум 
къыщхьэщогъуалъхьэри, дыгъэпсыр 
къыпхыкIыу, ауэ хьэршым имы-
гъэзэжыфурэ, хьэуар къегъэплъ. Хуа-
багъэм хэхъуэху, мылхэр мэткIу, ду-
нейпсо тенджызым зыкъеIэт. ЕтIуа-
нэрауэ, кIэрыхубжьэрыхухэр щIэх-    
фэх езыр-езыру зэпкърыхужыркъым, 
ахэр илъэсищэ бжыгъэкIэ щIым 
хэлъыфынущ зэран хъууэ. ЩIыр зы-
хуей хуэбгъэзэжыным зэманрэ мылъ-
кушхуэрэ токIуадэ. Ещанэрауэ, дунейр 
щыхуабэм деж кIэрыхубжьэрыхухэм 

гъуэз щхъухь къахокI, къищынэмы-
щIауэ, мафIэ къащIэнэнкIэ шы-                        
на гъуэщ. Псалъэм папщIэ, дезодо-
рант къэплъар къауэрэ тхылъым-                
пIэм щIэ нэмэ, мафIэм Iэгъуэблагъэм 
ит къэ кIыгъэхэм, жыгхэм зридзы-            
нущ. 

- Къэбэрдей-Балъкъэрым и гугъу 
пщIымэ-щэ?

- Ди республикэм къыщекIуэкIыр 
псори нэрылъагъущ - къуажэ, къалэ 
къэс щIыпIэ хэха яIэу, абы щызэт -
ракIутэу аращ. Пэжщ, иджыпсту 
пхъэнкIийр дэзыш IуэхущIапIэ диIэщ, 
зэпымычуи мэлажьэ, ауэ щIыпIэ-
щIыпIэкIэ кIэрыхубжьэрыхухэр щы-
зэтракIутэу, я пщIантIэм къыдахар 
 къаздыпэщIэхуэм деж щрадзу уро-
хьэлIэ. Псоми тщIэжу къыщIэкIынщ, 
нэхъапэм Аруан куейм гъуэгу Iуфэр 
кIэрыхубжьэрыху идзыпIэ ящIауэ, 
щызэтракIутэу щытат. Абы хуабжьу 
 дигъэпIейтейрт. А щIыпIэм пэмы жы-
жьэу завод яухуэри, псори ягъэкъэбзэ-
жащ. Мис апхуэдэ заводхэр район 
къэс дэщIыхьыпхъэщ, ди республикэ 
дахэр адэкIи щIэрэщIэн папщIэ. 
 «КомбиТех» технологиер къагъэсэбэ-
пу, хамэ къэрал IуэхущIапIэхэм Къэ-
бэрдей-Балъкъэрым кIэрыхубжьэ ры-
хум щелэжьыж завод зыбжанэ щра-
гъэухуэну зэрызэгурыIуэнум тепсэ-
лъыхьащ иджыблагъэ. Дауи, ар фIы 
дыдэт, сыту жыпIэмэ, кIэрыхубжьэ-
рыхум уелэжьын щхьэкIэ мылъкуш-
хуэ ухуейщ, ди къару закъуэкIи а Iуэ -
хум дыпэлъэщынукъым. Ди респуб-
ликэм «Экопункт» зыбжанэ щыIэщ, 
абыхэм абдж, пластмассэ, тхылъым-
пIэ Iах, уасэ гуэр къыпэкIуэу. ХэкIы-               
пIэ щыIэщ, цIыхухэм щIымрэ псыхъ-
уэм-рэ ямыуфIеину гъэсэныгъэрэ 
гукъэкI рэ яхурикъуркъым армыхъу-
мэ.

 
Епсэлъар 

ФЫРЭ  Анфисэщ.

егъэ джа кIуэхэр, еджа-
кIуэ хэр.

ПэкIур къуажэм дэт Щэн-
хабзэмкIэ унэм и утыкум 
деж щекIуэкIащ.

ЩэнхабзэмкIэ унэм и 
лэжьакIуэхэм махуэщIым 
ирихьэлIэу литературэмрэ 
макъамэмрэ щызэхэт нэ-
гузыужь программэ зэ-
халъхьащ, Афган зауэм зи 
щхьэ хэзылъхьа щIалэхэм 
ятеухуа гъэлъэгъуэныгъэ-
хэри утыку кърахьащ.

ЗэIущIэр къызэIузыха, 
 къуажэм щIыпIэ унафэр 
щызехьэнымкIэ советым и 
унафэщI Мырзэ Хьэчим 
къызэхуэсахэм фIыщIэ 
 яхуищIа нэужь, екIуэкI Iуэ-
хугъуэм гъэсэныгъэ и лъэ-
ныкъуэкIэ мыхьэнэшхуэ зэ-
риIэр къыхигъэщащ. Абы 
зэрыжиIамкIэ, Iэщынхэрэ 
Мерхэрэ я мызакъуэу, жы-
лэри лъэпкъри зэрыгуш-
хуэн щIалэхэм я цIэхэр но-
бэ уэрамхэм фIащ, абы- 
хэм я щапхъэри щIалэ - 
гъуа лэмкIэ нэгъэсауэ 
гъуэ гугъэлъагъуэщ. «Зи хэ-

курэ зи унэрэ фIыуэ зы мы-
лъагъу цIыхум укъигъэ-
пэжыну ущыгугъ хъуну-
къым, гукъэкI ящIу пэкIур 
къызэзыгъэпэщахэми фIы-
щIэрэ щытхъурэ яхуэфа-
щэщ», - жиIащ нэхъы-
жьым.

Аруан щIыналъэм щIыпIэ 
унафэр щызехьэнымкIэ и 
къулыкъущIапIэм и уна фэ-
щIым и къуэдзэ ЦокIыл Азэ-
мэт псалъэ щратым къыхи-
гъэщащ: «Дэ дахуэа рэ зыщ 
зауэм хэкIуэда щIалэ хэм, 
абыхэм я адэ-анэхэм,   я 
щхьэгъусэхэм. Зи фэеп-
лъыр тIэт, зи лIыгъэр дгъэ-
лъапIэ щIалэхэр игъащIэ-
кIэ ди гум ихунукъым, я 
цIэри къытщIэхъуэ щIэб-
лэм яIэщIэхунукъым».

КъБР-м и Парламентым и 
депутат, Афганистаным 
щы зэуахэм, щIыпIэ-щIы пIэ-
кIэ щекIуэкIа зауэхэмрэ зэ-
пэ щIэтыныгъэхэмрэ хэта-
хэм я зэгухьэныгъэм и 
 президиумым и тхьэмадэ 
Тхьэгъэлэдж Тимур къы  зэ-
хуэсахэм псалъэ дахэкIэ за-

хуигъазэри жиIащ: «Нобэ 
дызыхэт пэкIур зауэм хэ-
кIуэда ди щIалэхэм - Iэщын 
Замиррэ Мер Хьэсэнрэ - 
ятеухуами, Афган зауэм 
 къимыкIыжа ди ныбжьэ гъу-
хэри ядыдогъэлъапIэ. ЩIа-
лэхэм я цIэхэр щалъхуа 
къуа жэ уэрамхэм зэрыфIа-
щам икъукIэ дыщогуфIыкI. 
ЛIыгъэм кIуэд зэ римыIэр, 
лъэужьынши зэ ры мыхъур 
нобэрей зэIущIэм хуэдэхэм 
къагъэлъагъуэ. Си фIэщ 
хъуащ дохъушыкъуей щIа-
лэхэм ноби уэрэд  зэры-
жаIэр, абы зэпыу зэри-
мыIэр. Сыхуейт Iуэхум хэ-
лIыфIыхьа дэтхэнэми зыми 
ди зэгухьэ ныгъэм и цIэкIэ 
фIыщIэшхуэ яхуэсщIыну, 
къыхалъ хьа жэрдэмыр и 
кIэм зэрынагъэсам щхьэкIэ 
Тхьэр арэзы къыфхухъу 
яжесIэну».

Афганистаным щызэуа-
хэм, щIыпIэ-щIыпIэкIэ ще-
кIуэкIа зауэхэмрэ зэпэ щIэ-
тыныгъэхэмрэ хэтахэм я 
 зэгухьэныгъэм къыбгъэдэ-
к Iыу Тхьэгъэлэдж Тимур 
фIы щIэгуапэ тхылъхэр Iэ-
щынхэрэ Мерхэрэ я лъэпкъ-
хэм яритащ, быныфI зэра-
гъэсам, щапхъэ зытепх 
 хъун щIэблэ къазэрыщIэ-
хъуам папщIэ.

ЗэIущIэм къыщыпсэ -
лъащ Нарткъалэ, Аруан, 
Лэскэн, Шэрэдж щIыналъэ-
хэм зауэ хуэIухуэщIэхэмкIэ 
я комиссар Багъы Му Iэед, 
Iимам Iэбу-Хьэнифэ и цIэр 
зезыхьэ Кавказ Ищхъэрэ 
ислъам универси тетым и 
унафэщI, Афган  зауэм хэта 
Чочаев Шарабутдин, жыла-
гъуэ зэгухьэ ныгъэхэм я 
унафэщIхэр, Iэщынхэрэ 
Мерхэрэ я лъэпкъхэм я нэ-
хъыжьхэр, зи фэеплъыр 
ягъэлъапIэ щIалэхэм къу-
лыкъу къадэзыщIа Щоджэн 
Заур, нэгъуэщIхэри.

Афган зауэм хэкIуэда 
щIа  лэхэм я фэеплъыр 
 ягъэ лъапIэу пэкIум къы щы-
зэ хуэсахэр зы дакъикъэкIэ 
щыму щыгъуащ.

ПэкIум и япэ Iыхьэр 
зэфIэкIа нэужь, уэрамхэм 
тет унэхэм Iэщын Зауррэ 
Мер Хьэсэнрэ я цIэхэр зы-
тет пхъэбгъухэр кIэраIу-
лIащ.

ЩХЬЭЩЭХУЖ  Инал.

щытщ. Тхьэ фIэщхъуны-
гъэр зи лъабжьэ Тхьэ хаб-
зэхэм (динхэм) языхэзым 
(ар Муса лъапIэрами Ибрэ-
хьим лъапIэрами) и къэу-
нэхугъуэм дунейм къы техьа 

псалъэщ тIури. ЦIыху къы-
зэрыкIуэхэм Тхьэр я фIэщ 
щIэмыхъур нэхъыбэу къы-
зыхэкIыр зэрыхамы щIы кI-
рауэ, зэрамыщIэ рауэ зэ ры-
щытым, ахэр ямыдэу зэ ры-
ныкъуакъуэм папщIэ, абы-
хэм «тхьэмыщкIэкIэ» «Тхьэ 
мыщIэкIэ» еджэхэу щытащ 
диным бгъэдэтхэр. КIахэ 
жыIэкIэкIэ жыпIэмэ: «Тхьэ/
мыкIэ е Тхьэ/мышIэ», - 
жыпIэну аращ. Ноби зэры-
жаIэр апхуэдэущ. ИужькIэ 
Къэбэрдейм ди жыIэкIэм 
къызэредгъэзэгъам хуэдэу 
«тхьэмыщкIэ» хъуауэ аращ.

ЦIыху къызэрыкIуэу щы-
мыту, хэIэтыкIауэ зыкъэ-
зылъытэжхэм я фIэщмы-
хъуныгъэр къызыхэкIыр 
ямы щIэн е щымыгъуэзэн-
ратэкъым, ямыдэнрат. Сыту 
жыпIэмэ, ахэр, ямыдэ 
 къудейм къыщымынэу, къе-
дауэрт, къеныкъуэкъурт, 
уеб лэмэ къезауэхэрт Тхьэ 

хабзэм. Аращи, абыхэм 
«Тхьэ мыдэ» фIащри, «Тхьэ 
мыдэкIэ» еджэу щытащ.

Ауэрэ Iуэхуми щытыкIэми 
зихъуэжурэ, дауэри зэ пэ-
щIэтри нэгъуэщI щыты кIэ 
иувэм, псалъэхэри нэгъуэщI 
купщIэм техьэурэ, нобэм 
дыкъэсащ.

«Тхьэ мыдэ» псалъэм 
«Тхьэр мыдэн» купщIэр кIэ-
рыхури, «нэхъыжь, хэIэты-
кIа» купщIэр къэнащ, и жы-
IэкIэми зихъуэжащ.

«Тхьэ мыщIэ» псалъэми 
«Тхьэр мыщIэ» купщIэр 
кIэрыхури, «лажьэ зимыIэ, 
къуаншагъэ зыбгъэдэмылъ, 
уеблэмэ уигу зыщIэгъуп-
хъэ» мыхьэнэм хуэ кIуащ. И 
жыIэкIэми зихъуэжащ. Нэхъ 
зыщихъуэжари къэбэрдей 
жыIэкIэращ. КIахэ жыIэкIэр 
иджыри нэхь ещхьщ пса-
лъэм и къежьапIэм.

ЧЭРИМ  Марианнэ.

Къалэдэсхэр
щогуфIыкI

«Тхьэмадэ», «тхьэмыщкIэ»
псалъэхэр къызэрыхъуар

Дохъушыкъуей  щIалэхэм
ноби  уэрэд  жаIэ

12

12

3
2
2

З.

щIэ пыджэ Замирэ, Чэрим Марианнэ, 
Щхьэ щэмыщI Изэ.

Илъэсищым нэблэгъауэ коро-
навирус узыфэ зэрыцIалэм и 
 зэ ранкIэ дуней псор щытыкIэ 
хьэлъэм итщ. Псом хуэмыдэу 
 гугъуе хьышхуэ я пщэ къыдэхуащ 
медицинэм и лэжьакIуэхэм. Узы-
фэм пэщIэува дэтхэнэми, ди 
щхьэр нэхъапэщ жамыIэу, сыма-
джэхэм яхузэфIэкI хуащIэу 
мэлажьэ. Ди жагъуэ зэрыхъунщи, 
коронавирусым цIыху куэдым я 
гъащIэр ихьащ, абыхэм яхэтщ 
 медицинэм и лэжьакIуэхэри.

ПЭЖЫР жыпIэмэ, коронавирусыр 
зылъэмыIэса зы унагъуэ щыIэу 
къыщIэкIынкъым. Абы игъэсымэ-
джахэм ящыщщ дыдейри, ауэ узыр 
 нэхъ хьэлъэу зыпкърыкIар  сэращ. 
«Ар зыхуэдэр зымыгъэунэ хуам 
къыпхугурыгъэIуэнукъым» псэлъа-
фэр сымэджахэм ящыщ куэдым 
жаIэу зэхэсхат. ЗыхэсщIащ а узыр 

зыхуэдэри, си жагъуэгъури Тхьэм 
абы щихъумэ, згъэунэхуащ дохутыр-
хэм я зэфIэкIыр здынэсри, цIыхухэм 
я сэбэп ирагъэкIыфу илъэс куэдкIэ 
я IэнатIэм пэрытыну си гуапэщ.

Си щытыкIэмкIэ шэч щы зы-
хуэсщIыжым, занщIэу зыхуэзгъэ-
защ Шэджэм районым хыхьэ 
 Нартан къуажэм дэт амбулато рэм 
и дохутыр-терапевт Тазий Иринэ. 
Си лажьэр къызэрихутэу, абы къы-
зэрызэIэзэну щIыкIэр занщIэу 
 иубзыхуащ икIи схуитха хущхъуэ-
хэр зэхьэлIэн зэрыщIэздзэу нэ-
хъыфI сыкъэхъуащ. Игу къысхуэ-
загъэу  сыхъужыхукIэ къыскIэ-
лъыкIуэу, къыс щIэупщIэу щытащ 
Иринэ. Илъэс куэд щIауэ соцIыху 
Тазийр, фIы дыдэу сыщыгъуазэщ 
ар и лэжьыгъэм зэрыхущытым: 
псоми гукIи псэкIи яхуэгумащIэу, я 
узыншагъэр зэрефIэкIуэжым щы-
гуфIыкIыу апхуэдэщ. ШыIэныгъэ 

хэлъщ, гуапэщ, ущIыбгъэдыхьа 
IуэхумкIэ зэрыхузэфIэкIкIэ дэIэпы-
къуэгъу къыпхуэхъунущ, нэхъы-
щхьэращи, дэтхэнэми бгъэ ды-
хьэкIэ щхьэхуэ къыхуигъуэтыф -  
рэ, арэзы ищIыфу и IэнатIэм 
пэрытщ.

Тазийм схуитха хущхъуэхэр къызи-
хьэлIащ амбулаторэм и медсестра 
Думэныщ Марьянэ. Абы и Iэпэхэр 
зэIусам гукъыдэж иретыжыф 
жысIэми, егъэлея хъункъым, апхуэ-
дизкIэ Марьянэ IэпэIэсэу и къа-
лэныр егъэзащIэри.

ЦIыхухэр я хьэлкIэ зэтехуэркъым. 
Апхуэдэу щытми, узым къыхи-
гъэзыхьыр адрейхэм яхуэдэжкъым, 
нэхъ тэмакъкIэщIщ, къэгубжьы-
гъуафIэ мэхъу, ауэ Марьянэ абыхэ-
ми я гур фIы зэрахуищIын псалъэ 
гуа пэхэр къегъуэтыф.

Апхуэдэу си тхыгъэм я цIэ къы-
щисIуэну сыхуейт Нартан амбула-

торэм и медсестра нэхъыжь Шэ-
джэм Заремэрэ Шэджэм районым 
и «ДэIэпыкъуэгъу псынщIэ» Iэна-
тIэм и фельдшер Щоджэн Лилие -
рэ. Сыт хуэдизрэ мы бзылъхугъэ -
хэм  захуэдгъэзэн хуей хъуами, ди 
Iуэхур нэгъэсауэ тхузэфIахащ. 
 Медицинэм и лэжьакIуэ нэсым 
хэлъын хуей хьэл псори ядыболъа-
гъу мыбыхэм икIи ахэр зрихьэлIэ 
 сымаджэхэм яхуэ мыарэзы яхэткъым.

Медицинэм и лэжьакIуэ бзылъху-
гъэ гуапэхэм сохъуэхъу я зэфIэкIым 
хэхъуэу, езыхэр зи плъыр узынша-
гъэм щымыщIэу, гуфIэгъуэрэ 
дэрэжэгъуэрэ яIэу, я насыпыр  щызу, 
я пщIэр лъагэу, фIыгъуэр я жьэгу 
дэмыкIыу, я гугъэмрэ гъащIэмрэ 
зэтехуэу, зыпэрыт IэнатIэм и хъер 
ялъагъуу гъащIэ дахэ Тхьэм къа-
хузэпищэну!

НЫР  Саидэ.
Нартан къуажэ.

Ташлы-Тала псалъэр IыхьитIу зэхэтщ: «ташлы» - «мыва-
лъэ», «тала» - «хуей». А цIэр зезыхьэ жылэр Лэскэн щIы-
налъэм и къуажащхьэ Анзорей километр 35-кIэ, Налшык 
километр 70-кIэ пэIэщIэщ. Ди республикэм и ипщэ- 
къухьэпIэ лъэныкъуэмкIэ итщ. 2021 гъэм къызэрабжам-
кIэ, цIыху 667-рэ щопсэу. Лэскэн Ипщэ, Жэмтхьэлэ, Тол-
дзгун къуажэхэм нэхъ япэгъунэгъущ. 

КъБР-м и Дэфтэр хъумапIэ нэхъыщхьэм щIэлъ актхэм 
ящыщ зым, 1928 гъэм шыщхьэуIум и 23-м ятхам, мыпхуэдэ 
псалъэхэм уащрихьэлIэнущ: «Ташлы-Тала къуажэр гъат-
хэпэ мазэм къызэрагъэпэщащ. Дэсхэр Балъкъэр Ипщэ 
жылагъуэм къыдашащ, цIыху 350-рэ щопсэу, унагъуэ 64-рэ 
мэхъу». 

АрщхьэкIэ, куэдыр щыхьэт зэрытехъуэмкIэ, а къуажэр 
абы ипэжкIи щыIащ икIи абы 1920 гъэ пщIондэ «Темирка-
новский посёлок»-кIэ еджэу щытащ. Тхыдэм къызэ-
рыхэщыжымкIэ, XVIII лIэщIыгъуэм и кIэхэм, Балъкъэр 
Ипщэ жылагъуэм дэса Темыркъанхэ (Темырхъанхэ) зы гуп 
къахэкIри, Дигорым (Осетие Ищхъэрэм) Iэпхъуат. Абыхэм 
XIX лIэщIыгъуэм и япэ Iыхьэм бгы лъабжьэхэм кIэщIэту 
къыщагъэзэжым, иужьым «мывалъэ хуей»-кIэ зэджэ хъуа 
сэтей джафэр къаIэщIэлъэгъуащ. КъэIэп хъуэжхэм аб-
дежым зыщрагъанэри, къуажэ цIыкIу къыщызэрагъэпэ-
щащ. КъыщыкIуэжым, абыхэм осетин пщылI зыбжани 
ящIыгъуащ. 

КъэунэхуагъащIэ жылэр «Темиркановский» цIэм 
къытемыкIыу зэманыфI дэкIащ. Налшык округым и 
унафэщIхэм ар япэщIыкIэ Балъкъэр Ипщэ къуажэм и ад-
министрацэм ирапхащ. АрщхьэкIэ, куэд дэмыкIыу Анзор хэ 
Къесын и къуажэм (иджырей Анзорейм) иратыжащ. Абы-
кIэ Балъкъэр Ипщэ жылагъуэм и старшинари арэзы хъуат, 
япэIэщIэ жылэ цIыкIум хуэфащэ гулъытэ зэрыхуа мы-
щIыфым, къыщыхъу-къыщыщIэхэм хабзэм тету зэры-
кIэлъымыплъыфым къыхэкIыу. 

АрщхьэкIэ зэкIэлъымыкIуагъэу далъэгъуахэм абы 
иужькIи кIэрачакъым. Сыту жыпIэмэ, Темиркановскэ 
посёлкэм щыпсэухэм я нэхъыбапIэр лэжьыгъэм емыса, 
дыгъуэн-фыщIэныр зи щIасэ таубийхэрат (лIакъуэлIэшхэр). 
Абыхэм Къэбэрдеймрэ Дигорымрэ щIэх-щIэхыурэ къыща-
ущыхьырт, псыхъуэхэм кIэрыутIыпщу дэт Iэщыр ядыгъурт. 

Ауэрэ, мы къуажэ цIыкIур нэгъуэщI щIыпIэ къикI шы-
дыгъухэми я зекIуапIэ хъуащ. Налшык округым и админи-
страцэри а псоми щыгъуазэу къыщIэкIынти, посёлкэр зыб-
жанэрэ зэбграхужащ. АрщхьэкIэ, итIани, мы щIыпIэм 
цIыхухэр аргуэру щызэхуэсыжырт. 

Иужьым, Темиркановскэр Къуэжьыкъуей Ипщэми (Жэм-
тхьэлэ), Лэскэн Езанэми (осетин къуажэщ, а лъэхъэнэм 
Налшык округым къепхати, Къэбэрдейм хыхьэрт) админи-
страцэ и лъэныкъуэкIэ пащIауэ щытащ, ауэ абыи къикIа 
щыIэкъым. Зыри щымыхъужыххэм, 1915 гъэм посёлкэм дэ-
сахэр адрей щIыпIэхэм ягъэIэпхъуащ. Абыхэм ящыщу уна-
гъуэ зыбжани Анзорхэ Къесын и къуажэми дагъэтIысхьат. 

1917 гъэм ирихьэлIэу, а щIыпIэм къинэжауэ зыхуагъэфа-
щэр унагъуиплI къудейщ, псори зэхэту цIыху 23-рэ фIэкIа 
мыхъуу. 1928 гъэм Темыркъанхэ (Темырхъанхэ) зэрыщыту, 
адрей таубийхэми яхуэдэу, Къэбэрдей-Балъкъэр автоном 
областым ирагъэIэпхъукIат. Абы иужькIэщ Балъкъэр Ипщэ 
дэсахэм ящыщу унагъуищэм нэблагъэ «мывалъэ хуейм» 
щрагъэтIысхьэжауэ щытар. 

УЕЙТ  Мухьэмэд.

Тэрч къалэ дэт Мэлбахъуэ Тимборэ и 
цIэр зезыхьэ курыт еджапIэ №3-м 
иджыблагъэ зэIущIэ щхьэпэ щыIащ 
Урысей Федерацэм ЩIалэгъуалэ Iуэху-
хэмкIэ и къэрал къулыкъущIапIэм къы-
хилъхьауэ иригъэкIуэкI «Зэхуэдэхэр 
зопсэлъылIэ» урысейпсо проектым 
хыхьэу. ЕджакIуэ цIыкIухэм яIущIащ 
Къэбэрдей-Балъкъэр Республикэм бжы-
гъэхэр зи лъабжьэ зыужьыныгъэмкIэ и 
министр Ащхъуэт Ислъам.

IУЭХУГЪУЭР теухуат зи зэфIэкIрэ 
лъэкIыныгъэкIэ цIэрыIуэ хъуа цIыхухэм я 
щапхъэхэмкIэ иджырей Урысейм куэд 
зэрыщыпхузэфIэкIынур щIалэгъуалэм я 
фIэщ щIыным, сыт хуэдэ щIыналъэ 
ущыпсэуми, къыхэпх IэнатIэм зыщы-
бужьыфыну зэрыщытымкIэ Iэмал зэ-
рыщыIэр щIэблэм зыхегъэщIэным.

Министрым класс нэхъыжьхэм щIэсхэм 
сыхьэтитIкIэ ядригъэкIуэкIа зэIущIэр уэр-
шэр щIыкIэм тету блэкIащ. Зэманыр 
зэрыкIуэр яIэщIэхужауэ, зэпсэлъэныгъэ 
щхьэпэхэр лъэныкъуитIми я зэхуаку къи-
тэджыкIащ.

Зи еджапIэ къэухыгъуэ хъуа, гъэунэхуны-
гъэхэр къызыпэщылъ цIыкIухэм псори 
яфIэгъэщIэгъуэнт. Нэрылъагъут ахэр 
куэдым зэригъэпIейтейр, къапэплъэр 
зэрамыщIэм, къалъыкъуэкIынкIэ хъуну 
лъэпощхьэпохэмрэ гугъуехьхэмрэ гумэ-
щIыгъуэ къызэрыратыр. ЕджакIуэхэр зы-
щIэупщIа Iуэхугъуэхэр куэд мэхъу: интер-
нет пцIыр иджырей гъащIэм и нэщэнэ -   
щIэ зэрыхъуамрэ абы пэщIэувэн зэры-
хуеймрэ, бжыгъэхэр зи лъабжьэ 
зыу жьыныгъэр кIуэ пэтми щыIэныгъэм 
лъэ быдэкIэ зэрыщыувым, «Big data»-кIэ 
зэджэм  дуней хъыбарылъэр къэгъэ-
IурыщIа зэрыхъунум, нэгъуэщI куэдми.

Дауи, ныбжьыщIэ цIыкIухэр зыщIэ-
хъуэпс IэщIагъэхэм, ахэр зэгъэгъуэтын 

щхьэкIэ гу зылъытапхъэхэм зэIущIэм 
щытемыпсэлъыхьу къэнакъым. ЦIыкIухэр 
игъэпIейтейрт лэжьапIэншэу къэмынэ-
ным, ар къэмыхъун щхьэкIэ щIыналъэр 
зыхуэныкъуэ IэщIагъэхэмрэ IэнатIэхэмрэ 
зыхуэдэм зыщагъэгъуазэрт.

ИлъэсипщI ипэкIэ цIыхухэр зыте псэ-
лъыхьу щыта Iуэхугъуэхэм иджырей гъа-
щIэм ущеIусэ, ущеIэб, и шыфэлIыфэхэр 
щебгъэфIакIуэ хъуащ. Абыхэм ящыщщ, 
псалъэм папщIэ, интеллект IэрыщIыр. 
Хьэлэмэтращи, мащIэ фIэкIа хыумы-
щIыкIмэ, псалъэмакъым и кIапэр пIэщIэ-
кIынкIэ шынагъуэу цIыкIухэр тепсэ-
лъыхьырт интеллект IэрыщIыр щыIэ алго-
ритмхэм зэрибгъэзэгъэфынум, цIыхум и 
нэгумрэ зыщыщымрэ зэхэзыгъэкI сис-
темэхэм зэрыхэбухуэнэфынум, макъ дэIэ-
пыкъуэгъухэм къызэрыщыбгъэсэ бэпыну 
щIыкIэхэм, нэгъуэщI куэдми. Ар, еджа-
кIуэхэм зэрыжаIамкIэ, IэщIагъэм емыпха-
уэ, цIыхум иIэн хуей есэныгъэ нэхъыщ-
хьэхэм ящыщу еджэныгъэм хэгъэхьап-
хъэщ, сыт щхьэкIэ жыпIэмэ, махуэ къэс 
зы зыхъуэж дунейм къишэ шынагъуэ зэ мы-
лIэужьыгъуэхэм зэрызащыпхъумэн, пэIэ-
щIэ зэрызахуэпщIын Iэмалу зыкъомкIэ 
щытщ.

ЗэIущIэхэм кърихьэлIахэм къыхагъэ-
щащ ар «нэхъыжь - нэхъыщIэ» жыпхъэми, 
«унафэщI - лэжьакIуэ» фащэми зэри-
мытар, зэхуэдэхэр щызэпсэлъылIэ уэр-
шэрыпIэу зэрыщытар, купщIафIэу икIи 
щIэныгъэ и лъэныкъуэкIэ мыхьэнэшхуэ 
иIауэ къалъытащ.

Ащхъуэт Ислъам гу зэрылъитащи, ныб-
жьыщIэхэм зэфIэкIышхуэ яIэщ, куэд ящIэ-
ну, зыхущIэкъум нэхъ псынщIэу лъэIэсыну 
хуейуэ щытщ, дэтхэнэри зэIухащ икIи жэр-
дэм гъэщIэгъуэн куэд зыкъуэлъ цIыху 
хьэлэмэт защIэщ.

ЩХЬЭЩЭХУЖ  Инал.

Ислъэмей къуажэм дэт курыт еджапIэ №1-м 
щызэхэтащ илъэс къэс къызэрагъэпэщ волейбо-
лымкIэ ветеранхэм я зэхьэзэхуэ, тренер  Къаздэхъу 
Хьэсэн и фэеплъу. 

ЗЭIУЩIЭР къыщызэIуахым къызэхуэсахэм зыхуа-
гъэзащ икIи спортым и ветеранхэм джэгукIэ дахэ 
 къагъэлъэгъуэну ехъуэхъуащ Бахъсэн районым и 
Жылагъуэ палатэм и тхьэмадэ Къаздэхъу Олегрэ 
 къуажэ администрацэм и Iэтащхьэ Ахъы Аслъэнбэчрэ. 
Псори зэхэту зэхьэзэхуэм и саугъэтхэм щIэбэнащ ко-
мандитху. 

Удэзыхьэхыу, жыджэру екIуэкIа зэпэщIэтыныгъэхэм 
пашэныгъэр щаубыдащ икIи зэIэпах кубокыр зыIэ-
рагъэхьащ Ислъэмей къуажэм и волейболистхэм. 
ЕтIуанэ увыпIэр яубыдащ Налшыкрэ Шэджэмрэ 
зэхэту къызэрагъэпэща спортсменхэм я гупым. Прох-
ладнэ куейм къикIа ветеранхэм я командэр ещанэ 
 хъуащ. Фэеплъ зэхьэзэхуэм и волейболист нэхъыфIу 
къалъытащ Мамрэш Къамболэт, зэпеуэм хэта спорт-
смен нэхъыжь дыдэу къыщIэкIащ Джэрмэншык 
Хьэжмурат. 

Фэеплъ зэхьэзэхуэм и къызэгъэпэщакIуэ Бахъсэн 
муниципальнэ щIыналъэм и щIыпIэ администрацэм 
щIалэгъуалэм ядэлэжьэнымрэ спортымкIэ и къуда-
мэм къыбгъэдэкIыу текIуахэмрэ къыхэжаныкIахэмрэ 
грамотэхэмрэ медалхэмрэ иратащ. Къаздэхъу Хьэсэн 
и Iыхьлыхэм я цIэкIэ зэIэпах кубокыр къэзыхьахэм 
 хуагъэфэщащ сом мин 20 саугъэтыр. 

Къаздэхъу Хьэсэн Мудар и къуэр Къызбрун ЕтIуа-
нэм къыщалъхуащ. Дзэм къулыкъу щрихьэкIым 
жыджэру спортымкIэ зыгъэсэн щIидзащ, СССР-м 
спортымкIэ и мастерым и кандидатым и мардэр 
 игъэ зэщIащ. И къулыкъур кърихьэлIэу еджапIэ нэ-
хъыщхьэм щыщIэса лъэхъэнэхэм регбимрэ волейбо-
лымкIэ командэ къыхэхахэм хэтащ. Курыт еджапIэм 
щыщылажьэм игъэхьэзыращ республикэм и чем-
пион, еджакIуэхэм я Ипщэ Федеральнэ щIыналъэм и 
зэхьэзэхуэхэм къыщыхэжаныкIа волейболымкIэ ныб-
жьыщIэ командэ.

КЪЭХЪУН  Бэч.

Ислъэмейдэсхэм  зэIэпах
кубокыр  яIэрохьэ

Къэбэрдей-Балъкъэрым 
футболымкIэ и гуп нэ-
хъыщхьэм и щIымахуэ 
чемпионатым и епщыкIуза-
нэ джэгугъуэм хыхьэ зэIу-
щIэхэмрэ епщыкIутIанэм 
щыщу къэнэжахэмрэ мы 
махуэхэм «ДыгъафIэ къа-
лэм» и стадионым 
щекIуэкIащ.

ГЪАТХЭПЭМ и 5-м еп-
щыкIузанэ джэгугъуэм и япэ 
зэIущIэм щызэхуэзащ зэ хьэ-
зэхуэм щыпашэхэм ящыщ 
«Автозапчасть»-мрэ Къэ-
бэр дей-Балъкъэр къэрал 
уни верситетым и коман-
дэмрэ. Иужьрей зэпэ щIэты-
ныгъэхэм зэкIэлъхьэужьу 
бжыгъэшхуэкIэ щытекIуэ 
 бахъсэндэсхэр ягъэува хаб-
зэм текIакъым. Джэгугъуэм 
хыхьэ дэтхэнэ адрей зэIу-
щIэхэми щыдагъэкIа и топ-
хэм нэхърэ нэхъыбэрэ 
къыхэжаныкIащ «Автозап-
часть»-м и закъуэ. КъБКъУ-м 
и гъуэр бахъсэндэсхэм 
 бгъуэнейрэ (!) хагъэщIащ. 
Абы и жэуапу студентхэм 
 къратыжыфар тIу къудейщ. 

Куэд зыпэмыплъа бжы -
гъэ кърикIуащ «Иналымрэ» 
«Шагъ диймрэ» я зэIущIэм. 
Зэхьэзэхуэр зэрыщIидзэрэ 
турнир таблицэм и иужьрей 
увыпIэхэм щыт къэрэгъэш-
дэсхэм зыкъызыкъуахащ 
икIи 5:2-уэ хагъэщIащ Зеи-
къуэ къикIа футбол коман-
дэр. Иужьрейм текIуэныгъэ 
къыщихьатэмэ, «Шагъ-
дийр» ещанэ увыпIэм нэс 
къыдэIэбеифыну щытащ. 

«Тэрчым» зи чэзу текIуэ-
ныгъэр зыIэщIигъэкIыным 
 зымащIэщ иIэжар. Джы-
лахъстэнейхэм я командэм 
Къумыкъу Рэмэзан къыха-
хуу зы цIыхукIэ нэхъ мащIэу 
къэна пэтми, Суйдым Ас-
лъэн зэкIэлъхьэужьу ди-
гъэкIа текIуэныгъэ къахуэ-
зыхь топитIыр яхъумащ абы-
хэм. «Тэрчым» хьэрхуэрэгъу 
къыхуэхъуа «Шэрэ джым» 
ящыщу къыхэжаныкIащ 
 КъарэцIыкIу Аслъэн.

ЕпщIанэ джэгугъуэм те-
кIуэныгъэр зыIэщIэкIа хьэ-
тIохъущыкъуейдэсхэм я губ-
жьыр тракъутащ «Малка»-м. 
4:1-уэ «ХьэтIохъущыкъуейм» 
хигъэщIащ Балъкъ Iуфэ 
 къикIа командэр. 

Джэгугъуэм и етIуанэ ма-
хуэр къызэIуахащ «Локо-
мотив»-мрэ «Бабугент»-мрэ 
я зэIущIэмкIэ. Футболеплъ-
хэм я нэгу абы щыщIэкIащ 
топ дахэ куэд. Налшык-
дэсхэр зэпэщIэтыныгъэм 
плIэнейрэ къызэрыщыхэ-
жаныкIам текIуэныгъэ къа-
хуихьащ. Зы топкIэ нэхъ 
 мащIэ щыдагъэкIащ я зэIу-
щIэм Бабугент къикIа ко-
мандэм - абыхэм я топищри 
пенальтикIэ (!) «хэгъэрей-
хэм» худагъэкIащ. 

Зэхьэзэхуэм щыпашэхэм 
жыджэру якIэлъеIэ «Къэ-
бэрдейр» зы лъэбакъуэкIэ 
нэхъ гъунэгъу хуэхъуащ и 
 хъуэпсапIэм. Гугъущэ яде-
мыхьу Шэрэдж Ищхъэрэм и 
футболистхэм хагъэщIащ 
«Нартаныр» - 5:1-уэ. 

ЕпщыкIузанэ джэгугъуэм 
щызэхуэзэжащ Налшык 
 къалэ и командэхэр. Зэхьэзэ-
хуэм ику ит джэгукIэ къы-
щызыгъэлъагъуэ «Мурбек-
ФШ»-мрэ «Спартак-Д»-мрэ 
я зэпэщIэтыныгъэр плъыжь-
хужьыфэхэм я текIуэны-
гъэкIэ, 2:1-уэ, иухащ. 

Ещанэ увыпIэм папщIэ 
зэныкъуэкъухэм яхэт «Ис-
лъэмейр» зымащIэкIэ къы-
зэтригъэувыIащ «Шэ джэм-
2»-м. Шэджэм ЕтIуанэм 
щыщ футболистхэм текIуэ-
ныгъэр къахуихьащ Гъажэ 
Ибрэхьим зэIущIэм щыди-
гъэкIа топ закъуэм. 

ЦIыхубзхэм я дунейпсо 
махуэм екIуэкIащ епщыкIу-
тIанэ джэгугъуэм хиубыдэ 
зэIущIиплIыр. Фигу къэд-
гъэкIыжынщи, джэгугъуэм 
и адрей зэIущIэхэр зэхэтащ 
мазаем и 23-м. 

Зэхьэзэхуэм и турнир таб-
лицэм и епщыкIущанэ-еп-
щыкIуплIанэ увыпIэхэм къы-
щызэтеувыIа «Шэрэджым-

рэ» «Нартанымрэ» я зэIу-
щIэм командэхэм топ тIурытI 
щыдагъэкIащ. ЩытыкIэм 
зимыхъуэжауэ, я очко бжы-
гъэхэм зырыз хагъэхъуауэ 
гупхэр мамырыгъэкIэ зэб-
гъэдэкIыжащ. 

Апхуэдэ дыдэу нэхъыфIыр 
щызэхамыгъэкIауэ зэIущIэм 
хухаха зэманыр и кIэм 
щынэблэгъащ «Шагъдий-
мрэ» КъБКъУ-мрэ яйм. Мэз 
Ислъамрэ Урчыкъуэ Ахь-
мэдрэ зэпэщIэтыныгъэм топ 
зырыз щыдагъэкIащ. 

Хэкум и хъумакIуэм и ма-
хуэ лъандэрэ зы зэIущIэкIэ 
нэхъ мащIэ зэрыригъэ-
кIуэкIам къыхэкIыу зэхьэ-
зэхуэм и турнир таблицэм и 
етIуанэ увыпIэм къекIуэтэха 
«Автозапчасть»-м пашэны-
гъэр зыIэригъэхьэжащ. Жэ-
уа пыншэ топиплI «Локо мо-
тив»-м и гъуэм дэзыгъэкIа 
бахъсэндэсхэм я закъуэщ 
щIымахуэ зэхьэзэхуэр зэры-
щIидзэрэ зы очкои зыфIэ-
мыкIуэдар. 

КъыкIэлъыкIуэ текIуэны-
гъэр зыIэригъэхьащ «Спар-
так-Д»-ми. 4:1-уэ ар текIуащ 
турнир таблицэм и иужьрей 
увыпIэм къыщына «Мал -
ка»-м. 

Къэбэрдей-Балъкъэрым 
футболымкIэ и гуп нэ-
хъыщхьэм и щIымахуэ чем-
пионатым и епщыкIузанэ 
джэгугъуэм хиубыдэу екIуэ-
кIа зэIущIэхэм мыпхуэдэ 
бжыгъэхэр къарикIуащ: 
гъат хэпэм и 5-м: КъБКъУ 
(Налшык) - «Автозапчасть» 
(Бахъ сэн) - 2:9, «Инал» (Къэ-
рэгъэш) - «Шагъдий» (Зеи-
къуэ) - 5:2, «Тэрч» (Тэрч) 
- «Шэрэдж» (Старэ Шэ-
рэдж) - 2:2, «ХьэтIохъущы-
къуей» (ХьэтIохъущыкъуей) 
- «Малка» (Малкэ) - 4:2; гъат-
хэпэм и 6-м: «Локомотив» 
(Налшык) - «Бабугент» (Ба-
бугент) - 4:3, «Нартан» (Нар-
тан) - «Къэбэрдей» (Шэ-
рэдж Ищхъэрэ) - 1:5, «Мур-
бек-ФШ» (Налшык) - «Спар-
так-Д» (Налшык) - 1:2, 
«Ис лъэмей» (Ислъэмей) - 
«Шэ джэм-2» (Шэджэм 
ЕтIуанэ) - 0:1. ЕпщыкIутIанэ 
джэгугъуэм щыщу гъат-
хэпэм и 8-м екIуэкIа зэIу-
щIэхэр мыпхуэдэу иухащ: 
«Шэрэдж» - «Нартан» - 2:2, 
«Шагъдий» - КъБКъУ - 1:1, 
«Автозапчасть» - «Локомо-
тив» - 4:0, «Малка» - «Спар-
так-Д» - 1:4.

ЖЫЛАСЭ  Замир.

«Автозапчасть»-м бжьыпэр еубыдыж

Бахъсэн щIыналъэм щIыпIэ унафэр 
щызехьэнымкIэ и IуэхущIапIэм къы-
хилъ хьа жэрдэмым ипкъ иткIэ, ды-
къэзыухъуреихь дунеймрэ щIыуэ псым-
рэ я  къабзагъэм кIэлъыплъыным, къуа-
кIэбгыкIэхэм, мэз лъапэхэм, псы хъуэхэм 
щыщыIэ санитар мардэхэр къэхутэным 
епха лэжьыгъэхэр щIэгъэхуэбжьауэ 
 щокIуэкI.

ИЛЪЭСЫР къызэрихьэрэ псы Iуфэхэр 
ягъэбыдэ, псыхъуэхэмрэ ныджэхэмрэ 
щызэтрихьа пхъэнкIийхэр Iуаш, къатыбэу 
зэтет унэхэр зыщыщIэхэмрэ зыхуэны-
къуэхэмрэ къапщытэ.

Бахъсэн щIыналъэм цIыхухэм я псэукIэр 

къызэгъэпэщыным епха къулыкъущIа-
пIэхэм я лэжьакIуэхэм къуажэхэр къызэ-
хакIухьащ, щIыпIэхэр зрагъэлъэгъуащ, 
мазитI щIыхьэху егъэкIуэкIыным теухуауэ 
унафэри къащтащ.

Мысыхьэтым къуажэхэм блэкI гъуэгуб-
гъухэр зэрагъэпэщыж, жыгхэр яухъуэнщI, 
пхъэнкIий зрадзэ ашыкхэр цIыхур нэхъ 
 Iуву щызэхэзекIуэ щIыпIэхэм щагъэув.

Къуажэ къулыкъущIапIэхэм ябгъэдэлъ 
техникэхэр къагъэсэбэпурэ къуажэ кIуэ-
цIым санитар гулъытэ зыхуэщIыпхъэ 
щIыпIэхэр щызэщIакъуэ, къабзагъэм хуэ-
сакъыну, Iэмал зэриIэкIэ абы кIэлъыплъы-
ну къыхуезыджэ псалъэмакъхэр дра-
гъэкIуэкI.

Къуажэхэмрэ щIыпIэхэмрэ къабзэу зе-
хьэным, абы епха хуэIухуэщIэхэр зэщIа 
зэрыхъум и нэIэ тетщ Бахъсэн щIыналъэм 
щIыпIэ унафэр щызехьэнымкIэ къулыкъу-
щIапIэм и унафэщI Балъкъыз Артур.

ШУРДЫМ  Динэ.

Къабзагъэм
кIэлъоплъ

Тазий Иринэ Шэ джэм Заремэ Думэныщ Марьянэ Щоджэн Лилие


